


Ыбырай Алтынсарин (шын аты — Ибраһим, 
1841—1889) — қазақтың аса көрнекті ағартушы-
педагогы, жазушы, этнограф, фольклоршы, қоғам 
қайраткері



Өмірбаяны
Ыбырай 1841 жылы қазан айының 20-сында қазіргі Қостанай облысы, Қостанай ауданында дүниеге 
келеді. Үш-төрт жасында əкесі Алтынсары қайтыс болып, атасы Балғожаның қолында өсіп, 
тəрбиеленеді. Қыпшақ тайпасының ұзын руынан шыққан. Атасы Балғожа би өз аймағының атақты 
кісілерінің бірі болған. Ел ішіндегі көп билікті қолында ұстаған би, Орынбор əкімшілігінің алдында да 
беделді, белгілі кісі болған. Замана бет алысын өзінше болжаған Балғожа табысқа жетудің ендігі 
жолы – оқу деп біледі. Сөйтіп, немересі кішкентай Ыбырайды Орынборда ашылады деп күтілген 
орыс-қазақ мектебіне күні бұрын жаздырып қояды. Бидің ондағы мақсаты, əрине, немересінің бала 
оқытып, педагог болуы емес, əкімшілік орындарда жұмыс істеп, шенеунік, орысша оқыған "төре" 
болып шығуы, ата-анасын асырауы. Балғожа бұл ойын Орынборда оқып жүрген жасөспірім 
Ыбырайға жолдаған өлең-хатында былайша білдірген:



Балалық шағы
Бүкіл ғұмырын қазақ балаларын оқытуға, мектеп ашуға сарп еткен Ыбырай Алтынсарин 1841 
жылы 20 қазанда азіргі Қостанай облысы Қостанай ауданында дүнеге келген. Азан шақырып 
қойған аты – Ибрагим.

Бала Ыбырай үш жасқа толғанда әкесі Алтынсарыдан айырылады. Осыдан кейін туған атасы, сол 
кездегі белгілі би, рубасы Балқожа Жаңбыршыұлының қолында тәрбиеленеді.

Немересінің білім алғанын қалаған атасы тамыр-танысының көмегімен Ыбырайды Орынбордағы 
Шекара коммиссиясы жанынан ашылған мектепке жаздырады. 1850 жылы 22 тамызда Ыбырай 
сол мектепке алғашқы 30 баланың бірі болып қабылданады.

Балғожа би немересін кішкентайынан адалдыққа, тапқырлыққа, турашылдыққа, шешендікке 
баулыған. Өзімен бірге жиын-тойларға ертіп,  билік айтқызып, қанатын қатайтқан. Ыбырай 
жасынан зерек болып, алғырлық танытып, көпшілік құрметіне бөленіп өседі.



Ыбырай 1864 жылы Сырдария облысы (қазіргі Қызылорда облысы ) Перовский уезіне қарасты Жаппас 
руындағы Шолақ деген кісінің Айғаныс атты қызына үйленеді. Ерлі-зайыпты көпке дейін бала сүйе алмайды, 
сөйтіп олар туысқандары Оспанның Хамитбек деген баласын бауырына басады. Алайда ол алты жасында 
қайтыс болады.

Ыбырайдың тұңғыш баласы Абдолла 1880 жылы дүниеге келеді. 1887 жылы Әбдірахман деген екінші ұлы, 1888 
жылы Шарипа атты қызы туды. Балалары Әбдірахман мен Шарипа кішкентай кезінде ауырып қайтыс болды.

1920-1930 жылдардағы дүрбелеңнен Ыбырайдың ұрпақтары да байдың тұқымы ретінде қуғындалған. 1928 
жылы Алтынсариннен қалған жалғыз тұяқ Абдолла да Қазақстаннан тыс жерге қоныс аударады.
Нағима Абдоллақызы — Ыбырай Алтынсариннің жалғыз немересі. Нағима атасын көрмесе де, 1924 жылы 
қайтыс болған әжесі Айғаныстың көзін көріп өскен.



Алтынсарин ашқан мектептер
Ыбырай Алтынсарин қазақ балаларын білім нәрімен сусындатуға асықты. Осы 
арманын жүзеге асыру үшін облыстық басқармаға мектеп ашу туралы өтініштер 
жіберді. Ақыры 1860 жылы облыстық басқарма Алтынсаринге Торғайдан қазақ 
балаларына арналған бастауыш мектеп ашуды тапсырды, әрі өзін сол мектепке 
орыс тілінің  мұғалімі етіп тағайындады.
Бірақ, жергілікті үкімет Алтынсаринге қол ұшын соза қоймады, сөйтіп мектеп ашу 
ісі ұзаққа созылды. Ыбырайдың армандаған мектебі араға төрт жыл салып, 1864 
жылы 8 қаңтарда Торғай жерінде салтанатты түрде ашылды. Бұл ұлт ұстазы 
негізін қалаған алғашқы білім ордасы еді. Мектепті Алтынсарин төрт жыл бойы 
жинаған ақшасына ашты.



1891 жылы Ағартушы қайтыс болғаннан кейін Торғайда, 1893 жылы Қостанайда, 1895 
жылы Қарабұтақта жəне 1896 жылы Ақтөбеде əйелдер мектебін ашуға рұқсат етілді. 
Құжаттарға сəйкес, бұл да Ы. Алтынсариннің ізденістерінің нəтижесі екендігі 
дəлелденді.



"Қаңтардың сегізі күні менің көптен күткен ісім жүзеге асып, мектеп 
ашылды  және оған қазақтың тамаша да, сүйкімді де, зерек те 14 ұл 
баласы қабылданды. Мен оларды оқытуға қойға тиген аш 
қасқырдай кірістім. Қуанышыма қарай балалар айналдырған үш 
айдың ішінде орысша және татарша оқуды да, тіпті жазуды да 
меңгеріп алды", - деп жазған еді Ыбырай Алтынсарин.

"



«Шамаңның келгенінше ешкімнен ешнәрсе сұрама» «Қажеттіліктеріңді 
абыроймен табыңдар (яғни басқаларына қарап телмірме), себебі барлық 
нәрсе Алланың жазуымен болады». «Жоғарғы қол төменгі қолдан жақсы. 
Жоғарғы қол – берген қол, төменгі қол – алған қол» деп жазды



Ыбырай "Қазақ хрестоматиясына" кірген 
өлеңдерінде де халық-ағарту идеясын көтерді. 
Оның "Кел, балалар, оқылық!", "Өнер-білім бар 
жұрттар" өлеңдері осындай мақсатта туған. "Кел, 
балалар, оқылық!" өлеңінде ақын, бір жағынан, 
жастарды оқуға, білім алуға үндесе, екінші 
жағынан, оқу, өнер, ғылым-білімге, оның жалпы 
халық үшін керектігіне еш мән бермейтін ескі 
көзқарасқа соққы береді.

"Қазақ хрестоматиясы" немесе 
ағартушылық еңбегі
Ыбырай Алтынсарин мектеп ашқан кезде, 
балаларға арналған оқулықтар  мүлде жоқ 
болатын. Дәл осы жылдарда өнегелі ұстаз 
қысқа-қысқа әңгімелер мен өлеңдер шығар 
бастайды, оқу құралдарын жазуға кіріседі.
1879 жылы ақынның қазақ мектептеріне 
арналып жазылған алғашқы ұлттық оқулық 
–  "Қазақ хрестоматиясы" жарық көрді.



                          Ағартушылық еңбегі
Ыбырай "Қазақ хрестоматиясына" кірген өлеңдерінде де халық-ағарту идеясын көтерді. Оның "Кел, 
балалар, оқылық!", "Өнер-білім бар жұрттар" өлеңдері осындай мақсатта туған. "Кел, балалар, 
оқылық!" өлеңі жастарды оқуға, білім алуға шақырады:

                                 Оқысаңдар, балалар,
                                 Шамнан шырақ жағылар.
                                 Тілегенің алдыңнан
                                 Іздемей-ақ табылар.
                                 Кел, балалар, оқылық!
                                 Оқығанды көңілге
                                 Ықыласпен тоқылық!

Өлеңнің əр шумағында оқудың əр жақты пайдасын айта отырып, ақын соңғы жолдарды ылғи қайталап 
отырады.

                                 Мал, дəулеттің байлығы –
                                 Бір жұтасаң, жоқ болар.
                                 Оқымыстың байлығы–
                                 Күннен күнге көп болар,
                                 Еш жұтамақ жоқ болар.



                                Үміт еткен көзімнің нұры – балам,
                                 Жаныңа жəрдем берсін Хақ тағалам.
                                 Атаң мұнда анаңмен есен-аман,
                                 Сүйіп сəлем жазады бүгін саған.
                                 Атаңды сағындым деп асығарсың,
                                 Надан боп білмей қалсаң, аһ ұрарсың.
                                 Шырағым, мұнда жүрсең не етер едің,
                                 Қолыңа құрық алып кетер едің.
                                 Тентіреп екі ауылдың арасында
                                 Жүргенмен, не мұратқа жетер едің?!



Ыбырай Алтынсарин 1889  жылы 17 шілдеде Қостанай қаласынан үш шақырым жердегі 
көл жағасында салдырған ағаш үйінде ауырып өмірден өтті. Өлерінің алдында өзіне 
тиесілі жерлерді Қостанай қаласынд ауағыыл шаруашылық училещесінің меншігіне 
беруді тапсырды. Ұлт ұстазының жасы бұл кезде небәрі 48-де еді.

Биыл қазақтан шыққан алғашқы педагогтың туғанына 180 жыл толып отыр. Мүндай 
айтулы датада біз жастарға түсетіні Ы.Алтинсариннің жүзнге асыруға тырысқан 
мақсатын жүзеге асыру жəне ағартушының бізге қалдырып кеткен еңбектерін 
қадірлеп, ол еңбектердің мəңгі өмір сүруін қамтамасыз ету.



Назарларыңызға рахмет!


